
Зарни ар 

Ок и арыс мича! 

Петан ывла вылӧ, 

Аддзан, кыдзи коръяс 

Лэбӧны зэв ылӧ. 

Ыркалӧ со, кӧдздӧдӧ… 

Шоныдджыка пасьтасьӧй! 

Верманныд ӧд кынмыны. 

Курткаасьӧй, гачасьӧй! 

Наберушка кватитӧй, 

Вӧрӧ ветлӧй, уджыштӧй! 

Тусь да тшаксӧ вотыштӧй. 

Мудзанныд кӧ - шойччыштӧй. 

Мед кӧ луннас зэрласьӧ. 

Зонтиктӧ эн вунӧдӧй! 

Кӧтасянныд – пырысь-пыр 

Паччӧр вылад уйкнитӧй. 

Луннас кутас пемдыны, 

Гортын кутас кӧдздӧдны, 

Пачтӧ ковмас ломтыны, 

Пӧнар ковмас ӧзтыны. 

Пуяс улысь чукӧртӧй 

Медся мича коръяссӧ. 



Сетӧй найӧс мамыдлы, 

 Нимкодь вӧчӧй доналы. 

Гожся лун 

Чужис-быдмис гожся лун. 

Дыр на ов тэ, эн на мун! 

Тэнад гажысь эг на пӧт, 

Вемӧсыс тай быттьӧ вӧт. 

Тӧда: коркӧ  чужас вой, 

Ваяс аскӧд тӧжд да дой. 

Меным сійӧ дзик оз ков, 

Гожся лунӧй, ов на, ов! 

Жыдач 

Лунӧбанӧ жыдач лэбис, 

Пемыд войыс сійӧс дзебис, 

Коркӧ шоныд  муас воис, 

Сьӧлӧм улас личӧд лоис, 

Асьсӧ дойдны эз тай сет. 

Пищаля морт, тэ эн пет! 

Ловъя пемӧс - абу нур, 

Медым олас лючки-бур. 

 

 

 

 

 



 


